Oslobodenje: Intervju sa visokim predstavnikom Valentinom

Inzkom

Razgovarala: Zinaida Delilovic¢

Oslobodenje: Pred bh. institucijama je cijeli set reformskih zakona o pravosudu. U kojoj mjeri nove
reforme mogu pomodi u poboljSanju bh. pravosuda?

Valentin Inzko: BiH je pocela sa ozbiljnom reformom pravosuda 2003. godine i, kao i u svakom drugom drustvu,
taj proces traje. Dokazano je nebrojeno puta da drustvo istinski pocinje napredovati kada pravosude poéne da
funkcionira i kada se uspostavi vladavina prava - jednako za sve. Po mom misljenju, od sustinskog je znacaja da
institucije imaju instrumente da se efikasno bore protiv kriminala i korupcije.

Nazalost, trenutno postoji problem u vezi sa izmjenama Zakona o kriviénom postupku BiH. Sestomjese¢ni rok za
uskladivanje odredbi ovog zakona sa Ustavom BiH koji je postavio Ustavni sud istekao je u junu, a Parlamentarna
skupstina jos nije usvojila potrebne izmjene i dopune.

Ukoliko sud, zbog neizvrsenja njegove ranije odluke, stavi van snage odredbe Zakona o krivicnom postupku BiH na
koje se odnosi odluka Ustavnog suda, pravosude u BiH ¢e biti ozbiljno ugrozeno. Ono ne¢e modi procesuirati
ozbiljna krivi¢na djela i korupciju u BiH. Nastupit ¢e pravni vakuum. Predsjednik Ustavnog suda, v.d. glavnog
tuzioca i predsjednik VSTV-a viSe puta su upozorili na negativne posljedice eventualne odluke o stavljanju van
snage relavatnih odredbi Zakona o krivicnom postupku BiH.

Nadam se da ¢e organi u BiH shvatiti ozbiljnost situacije. Prije svega, institucije BiH imaju odgovornost da donesu
izmjene i dopune Zakona o kriviénom postupku kako bi se provela odluka Ustavnog suda.

Isto tako je vazno da sud prepozna stalne napore institucija na rjeSavanju ovog pitanja. Vije¢e ministara do sada
nije razmatralo eventualne amandmane na Zakon o krivicnom postupku, ali postoje amandmani u parlamentarnoj
proceduri koji bi, sustinski gledano, rijeSili problem. Drugim rije¢ima, organi BiH nesumnjivo rade na rjeSavanju
ovog pitanja i nadamo se da ¢e Ustavni sud ovo uzeti u obzir.

Takoder je vazno da amandmani na Zakon o krivicnom postupku koji budu usvojeni i dalje omogucavaju puno
vrSenje drzavne krivicne nadleznosti i da osiguravaju uskladenost sa medunarodnim standardima u borbi protiv
korupcije i organiziranog kriminala. BiH treba da bude osposobljena da ispunjava svoje obaveze koje su joj

propisane Ustavom.

Cjelokupna medunarodna zajednica, ne samo Ured visokog predstavnika, sa velikom paZnjom prati ovo pitanje i
zabrinuta je zbog mogudih posljedica. Mi zelimo da krivicno zakonodavstvo BiH ojaca borbu protiv kriminala i
korupcije, a ne da se drzava onemogudi da vrsi svoje nadleznosti i ispunjava obaveze u pogledu o¢uvanja pravnog
poretka.

Oslobodenje: Dokazivanje korupcije i do sada je bilo jako tesko. Da li ¢e se izmjenama ZKP-a jos vise
otezati dokazivanje koruptivnih krivi¢nih djela putem posebnih istraznih radnji (za koje advokati
tokom sudskih procesa najcesce tvrde da su nezakoniti dokazi)?

Valentin Inzko: Ne mislim da pretjerujem ako kazem da bi takav scenario znacio vrlo ozbiljan udarac borbi protiv
kriminala i korupcije.

Nazalost, Parlament do sada nije imao politicku volju da ove amandmane na Zakon o krivicnom postupku BiH uputi
u hitnu proceduru u Zastupni¢kom domu. Brzo usvajanje odgovaraju¢ih amandmana eliminiralo bi prijetnju u kojoj
bi pravosudne institucije BiH izgubile ogromne kapacitete u borbi protiv korupcije. Ovaj propust je loS pokazatelj
onoga Sta politicke stranke i politicari misle kada se radi o vladavini prava i borbi protiv kriminala i korupcije.

Ako se odgovaraju¢i amandmani ne usvoje i odredbe za koje je utvrdeno da su neustavne budu stavljene van
snage odlukom Ustavnog suda, tesko je predvidjeti sve posljedice koje mogu nastati po predmete koji su u toku i
da li ¢e ti predmeti ikada biti pravilno sudeni. S jedne strane, posebne mjere koje su preduzete na prikupljanju
dokaza u vedini slucajeva ¢e biti nezakonite, a s druge strane, posebne istrazne mjere nede biti dozvoljene u
buduénosti u istrazivanju odredenih slucajeva.

Pored toga, ovo se odnosi i na odredbe koje predstavljaju pravni osnov za podizanje optuznica, tako da moze
postati upitno Cak i to da li ¢e drzavno tuzilastvo uopce biti u mogucnosti da na zakonit nacin podize optuznice.
Krajnji ishod je da ¢e drzavno pravosude biti ozbiljno paralizirano u vrsenju svoje krivi¢ne nadleznosti. To bi u
sustini bilo isto kao da uopée i nema Tuzilastva.

Oslobodenje: Ustavni sud BiH je prosle godine utvrdio da odredeni aspekti ZKP-a nisu u skladu sa
ustavom. Sta nas oéekuje u slué¢aju da se te odredbe stave van snage? | u kojoj mjeri ¢e to utjecati i
na dokazivanje slucajeva korupcije?

Valentin Inzko: Upravo tako. O tome pricam cijelo vrijeme. Postoji ozbiljan rizik da ¢e Ustavni sud BiH vrlo brzo
odluciti da donese odluku u vezi sa neizvrSenjem njegove ranije odluke koja se odnosi na Zakon o krivicnom
postupku i da ¢e gore spomenute odredbe staviti van snage.

Te odredbe reguliraju kada su dozvoljene posebne istrazne mjere, kao Sto je presretanje telekomunikacija ili
kontrolirana isporuka. Ove mjere su posebno vazne u istrazivanju slu¢ajeva organiziranog kriminala i korupcije. Isto
tako, ovo se odnosi i na odredbe koje reguliraju kada se moze dati imunitet u zamjenu za svjedocenje, kao i
odredeni aspekti trajanja istraga i generalne odredbe koje sluze kao pravni osnov za podizanje optuznica u svim
slu¢ajevima.

Ako Ustavni sud ove odredbe stavi van snage, to ¢e imati efekat na sve predmete u kojima su ove mjere
primijenjene. Procjenjuje se da bi se to odnosilo na izmedu 50 i 100 predmeta, u zavisnosti od faze postupka u
kojoj se nalaze. A eventualni bududi predmeti svakako bi bili ugrozeni jer posebne istrazne mjere ne bi bile
dozvoljene u ogromnom broju krivi¢nih djela, posebno djela korupcije i zloupotrebe polozaja.

Oslobodenje: S obzirom na te odredbe, da li to znaci da ¢e neko ko je presuden moci na neki nacin
traziti revidiranje svoje presude?

Valentin Inzko: Pravosnazne presude su pravosnazne presude. Zakon o krivicnom postupku, i naravno Ustav,
propisuju koji pravni lijekovi se mogu iskoristiti, u kojim slu¢ajevima i u kojim rokovima.

Mi mozemo nagadati o raznim stvarima, ali to nas ne priblizava rjeSenju za ovu situaciju niti nam osigurava
odgovarajudi pravni okvir da bi sistem mogao funkcionirati. To bi trebao biti hitni prioritet vlasti: usvojiti
odgovaraju¢e amandmane kojima se implementira odluka Ustavnog suda i omogucava puno vrsenje krivicne
nadleznosti na drzavnom nivou uz istovremeno ispunjavanje medunarodnih standarda, posebno u oblasti borbe
protiv korupcije i organiziranog kriminala.



